
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	ՀՀ ՏԿԵՆ պետական գույքի կառավարման կոմիտե է դիմել Հայաստանի տարածքային զարգացման հիմնադրամը (այսուհետ՝ հիմնադրամ), հայտնելով, որ հիմնադրամի կողմից ներկայումս կառուցվում է ՀՀ Տավուշի մարզի, գ․ Բագրատաշենի, Մ․ Մագուլյանի անվան թիվ 1 միջնակարգ դպրոցը (սեփականության վկայական՝ 09042013-11-0021, կադաստրային ծածկագիր՝ 11-016-0040-0017)։ Կառուցվող դպրոցի տարածքին հարակից առկա է հողամաս (սեփականության վկայական՝ 18072025-11-0001, կադաստրային ծածկագիր՝ 11-016-0040-0011), որը սեփականության իրավունքով գրանցված է ՀՀ ազգային անվտանգության ծառայության անունով։
	Դպրոցական համալիրի ամբողջական կառուցման համար նպատակահարմար է 18072025-11-0001 սեփականության վկայականով նախատեսված հողատարածքը միացնել կառուցվող դպրոցի հողատարածքին, որի արդյունքում նախատեսվում է կառուցել բացօթյա մարզահրապարակ։
[bookmark: _GoBack]		Առաջարկության վերաբերյալ ՀՀ ազգային անվտանգության ծառայությունը տվել է իր համաձայնությունը։
[bookmark: _Hlk195011648]	Հաշվի առնելով վերոգրյալը Կոմիտեն մշակվել է «Անշարժ գույք հետ վերցնելու և անհատույց օգտագործման իրավունքով ամրացնելու  մասին» ՀՀ կառավարության որոշման նախագիծը, որով առաջարկվում է անժամկետ, անհատույց օգտագործման իրավունքով ամրացնել Անշարժ գույքը։
«Անշարժ գույք հետ վերցնելու և անհատույց օգտագործման իրավունքով ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  
